
	1.
	Ֆինանսների նախարարության
գրություն


	Ի կատարումն ՀՀ վարչապետի 16.02.2021թ. № 02/16.8/4740-2021 հանձնարարականի՝ ուսումնասիրելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.

1. Նախագծով կից ներկայացված տեղեկանք-հիմնավորման մեջ նշվում է, որ ներկայումս ՀՀ առողջապահության նախարարության կողմից իրականացվում է կորոնավիրուսային վարակի (COVID)  կանխագելմանն ուղղված` պատվաստանյութի անհրաժեշտ քանակի ճշգրտում, ինչպես նաև պատվաստումների գործընթացին առնչվող այլ հարցեր, ուստի Նախագծով մասնավորապես առաջարկվում է ՀՀ 2021 թվականի պետական բյուջեով ՀՀ առողջապահության նախարարության 1003 ծրագրի 11008 «Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցառումներ» միջոցառման գծով նախատեսված 2,296.9 մլն դրամը վերաբաշխել` ուղղելով հիմնականում 1200 ծրագրի 11001 «Մանկաբարձական բժշկական օգնության ծառայություններ» միջոցառմանը` ՀՀ կառավարության 14.01.21թ. թիվ 80-Ն որոշմամբ «Մանկաբարձական բժշկական օգնության ծառայություններ» միջոցառման համար հատկացված ֆինանսական միջոցների նվազեցման արդյունքում նշված միջոցառման գծով առաջացած դիֆիցիտը ծածկելու նպատակով:

Այս կապակցությամբ հայտնում ենք, որ վերոնշյալ միջոցառման գծով առաջարկվող նվազեցումներն անհրաժեշտ է քննարկել այն տեսանկյունից, որ վերջինս կարող է հանգեցնել ՀՀ առողջապահության նախարարության և Պատվաստումների և պատվաստանյութերի դաշինքի (ԳԱՎԻ) հիմնադրամի միջև 2020թ. սեպտեմբերի 18-ին կնքված Պարտավորությունների համաձայնագրով (այսուհետ` Համաձայնագիր) ՀՀ առողջապահության նախարարության կողմից ստանձնած պարտավորությունների չկատարմանը, որի արդյունքում Համաձայնագրով սահմանված պայմանի համաձայն` Հայաստանի Հանրապետությանը հետ չի վերադարձվի նաև ապահովագրության վճարը:

Հարկ ենք համարում նաև նշել, որ ՀՀ առողջապահության նախարարության կողմից Сovax Facilty հիմնադրամի միջոցով պատվաստանյութի ձեռքբերման նպատակով Համաձայնագրով նախատեսված կանխավճարի տրամադրման համար ՀՀ Կառավարության 2020 թվականի հոկտեմբերի 4-ի թիվ 1636-Ն որոշմամբ ՀՀ առողջապահության նախարարությանը ՀՀ 2020թ. պետական բյուջեից հատկացվել է 890.0 մլն դրամ, իսկ ՀՀ 2021թ. պետական բյուջեում պատվաստանյութի ձեռքբերման համար գումարը նախատեսվել է բյուջետային գործընթացի վերջնական փուլում` դեֆիցիտի մեծացման հաշվին:

2. Նախագծով նախատեսվում է նաև 1126 ծրագրի 11001 «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման միջոցներն ավելացնել 70.5 մլն դրամով, ուղղելով այն բյուջետային ծախսերի տնտեսագիտական դասակարգման «Պարգևատրումներ, դրամական խրախուսումներ և հատուկ վճարներ» հոդվածին՝ պայմանավորված առողջապահության նախարարության պաշտոնատար անձանց 2021թ. պարգևատրման պատշաճ ապահովմամբ:

Հարկ է նշել, որ ՀՀ կառավարության 30.12.2020թ. N 2215-Ն որոշման N 12 Հավելվածով հաստատված Կարգի (այսուհետ՝ Կարգ) 8-րդ կետի համաձայն «Հայաստանի Հանրապետության 2021 թվականի պետական բյուջեի մասին» ՀՀ օրենքի 9-րդ հոդվածի 
17-րդ մասով նախատեսված՝ յուրաքանչյուր պետական մարմնի կողմից իրականացվող ծրագրերի համար նախատեսված բյուջետային միջոցներն արդյունավետ, օգտավետ և (կամ) խնայողաբար/տնտեսող կառավարելու արդյունքում առաջացող տնտեսումն (բացառությամբ գնումների ընթացակարգերի արդյունքում ձևավորված տնտեսումների) ուղղել այդ պետական մարմնի աշխատակիցների պարգևատրմանը, որը չի կարող գերազանցել ընթացիկ տարվա ընթացքում փաստացի վճարված հիմնական աշխատավարձի ֆոնդի տարեկան հանրագումարը: 

Մինչդեռ, Նախագծին կից ներկայացված տեղեկանք-հիմնավորման համաձայն, Հայաստանի Հանրապետության 2021 թվականի պետական բյուջեի «Առողջապահություն» բաժնի առանձին միջոցառումների գծով նախատեսվող նվազեցումները հիմնականում պայմանավորված են ՀՀ առողջապահություն նախարարության կողմից իրականացվող կորոնավիրուսային վարակի (COVID) կանխարգելմանն ուղղված` պատվաստանյութի անհրաժեշտ քանակների ճշգրտման, ինչպես նաև բնակչության սոցիալապես անապահով և հատուկ խմբերում ընդգրկվածների բժշկական օգնության ծառայություններից օգտվելու դեպքերի թվի նվազման կանխատեսման հանգամանքով:

Ելնելով վերոգրյալից հայտնում ենք, որ բյուջետային ծախսերի տնտեսագիտական դասակարգման «Պարգևատրումներ, դրամական խրախուսումներ և հատուկ վճարներ» հոդվածի գծով առաջարկվող ավելացումը պետք է համապատասխանի վերոհիշյալ Կարգի պահանջներին, և առաջարկվող վերաբաշխումը բավարար հիմնավորված չէ:

3. Ինչ վերաբերում է Նախագծի ձևակերպումներին, ապա առաջարկում ենք.

- Նախագծի վերնագրում «փոփոխություններ» բառից հետո ավելացնել «կատարելու» բառը,

- ճշտել Նախագծին կից ներկայացված N 3 հավելվածում «1202» ծրագրային դասիչը, սահմանելով՝ «1200»,

- Նախագծի N 3 Հավելվածում 1142 ծրագրի 11001 «Դատաբժշկական փորձաքննություններ», 1188 ծրագրի 11001 «Մարդասիրական օգնության կարգով ստացվող դեղերի և դեղագործական արտադրանքի ստացման, մաքսազերծման և բաշխման ծառայություններ» և 1126 ծրագրի 11001 «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառումներն ընդգրկել «Հայաստանի Հանրապետության 2021 թվականի պետական բյուջեի մասին» ՀՀ օրենքով հաստատված գործառական դասակարգման 07 Բաժնի 06 «Առողջապահություն (այլ դասերին չպատկանող)» խմբում, միաժամանակ ճշգրտելով 04 խմբի տողում ներկայացված հանրագումարներն ըստ համամասնությունների,

- Նախագծին կից ներկայացված N 5 հավելվածի վերնագրում «լրացումը» բառը փոխարինել «փոփոխությունները» բառով:
	1. Դիտողությունը չի ընդունվում: 
Հաշվի առնելով, որ 2021 թվականի առաջին եռամսյակի համամասնությամբ հատկացված ֆինանսական միջոցները բավարար չեն մատուցված մանկաբարձական բժշկական օգնության ծառայությունների դիմաց ֆինանսավորումը պատշաճ իրականացնելու համար, ինչպես նաև հանրապետությունում վարակի ներկայիս իրավիճակը, Նախագծով առաջարկվում է հարցին անդրադառնալ մայիսին, իսկ մինչ այդ առկա միջոցները արդյունավետ օգտագործել` վերաբաշխելով առավել կարևոր առողջապահական ծրագրերի ֆինանսավորմանը:  

2. Դիտողությունը ընդունվել է:

1126 ծրագրի 11001 «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման միջոցների ավելացումը Նախագծով նախատեսվում է իրականացնել 1207 ծրագրի 11001 «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման նվազեցումների հաշվին: Մասնավորապես, արդյունքային ոչ ֆինանսական ցուցանիշները նվազեցվում են 540,0 մլն դրամ ֆինանսական ցուցանիշի նվազեցման  համամասնությամբ: Հետևաբար արդյունքային ոչ ֆինանսական ցուցանիշները ճշգրտվել են (1000  դեպքի փոխարեն 850 դեպքի նվազեցում): 
3. Դիտողությունները ընդունվել են, կատարվել համապատասխան փոփոխություններ:

